
Abstract. In conditions of sustainable development, the migration trend is 
interpreted not only at the level of national security, but also as part of the global 
security system. As a powerful foundation for sustainable development, this trend 
has become one of the global phenomena for migrants at present. Migrants are one of 
the indicators of socio-economic development that characterize the attractiveness of 
countries for the able-bodied part of the population. The positive aspects of migration 
for the host country or region include increased investment, competitiveness, cultural 
diversity, improving the standard of living of migrants, improving professional skills 
and much more. The negative sides are the reduction of the working-age population, 
the predominance of aging, the influx of science and education, the outflow of the 
leader, the creative population, the creation of the socio-economic situation in the 
country. A regression analysis was carried out to determine the negative balance of 
migration in the Zhambyl region. Regression analysis reveals a causal relationship 
between dependent and independent variables. A number of blocking factors 

have been identified that do not allow finding a positive solution in the migration 
process of Zhambyl region: the unemployment rate, migration of the working-age 
population, per capita monetary incomes of the population, the opportunity to engage 
in entrepreneurship in the region. The experience of foreign countries that have 
managed to effectively solve these issues is presented. At the same time, along with 
"smart cities", there is a need for the development of "smart villages".The purpose of 
the analysis of the article is considered in two aspects: 1) cartographic analysis of the 
temporal and spatial dynamics of population migration for a correct understanding 
of its geographical patterns; 2) statistical analysis of the modern migration process 
of Zhambyl region and identification of cause-and-effect relationships. The article 
uses methods of mapping using GIS, statistical methods with the program SPSS, 
ANOVA, methods of comparative geographical analysis.

Keywords: Economic security, social stability, migration, depopulation, 
emigration, «smart villages»

Аннотация. Тұрақты даму жағдайында көші-қон үрдісі, тек ұлттық қауіпсіздік 
деңгейінде ғана емес, жаһандық қауіпсіздік жүйесінің бір бөлігі ретінде 
түсіндіріледі. Тұрақты дамудың қуатты негізі ретінде бұл үрдіс – мигранттар 
үшін қазіргі уақытта ғаламдық құбылыстардың біріне айналды. Мигранттар 
халықтың еңбекке жарамды бөлігі үшін елдердің тартымдылығын сипаттайтын 
әлеуметтік-экономикалық даму көрсеткіштерінің бірі. Миграцияның жағымды 
жақтары қабылдаушы ел немесе аймақ үшін инвестициялардың өсуі, бәсекеге 
қабілеттілік, мәдени әртүрлілік мигранттардың өмір сүру деңгейінің жақсаруы, 
кәсіби дағдыларын арттыру, тағыда басқа мүмкіндіктерге ие. Кері жақтары 
еңбекке жарамды жастағы халықтың азаюы, қартаюшылықтың басымдығы, 
ғылым мен білімнің ағыны, көшбасшы, шығармашыл халықтың кетуі, 
елге әлеуметтік және экономикалық жағымсыз жағдай туғызады. Жамбыл 
облысындағы көші-қонның теріс сальдосын анықтау үшін регрессиялық 
талдау жасалды. Регрессиялық талдау тәуелді және тәуелсіз айнымалылар 
арасындағы себеп-салдарлық байланысты анықтауға мүмкіндік береді. 
Жамбыл облысының миграция процесін оң шешім табуына мүмкіндік 
бермейтін бірқатар блокиратор факторлар: жұмыссыздық деңгейі, еңбекке 
жарамды жастағы халықтың көші-қоны, халықтың жан басына шаққандағы 
ақшалай табысы, облыстағы кәсіпкерлікпен айналысу мүмкіндігі анықталды.  
Аталған мәселелерді тиімді шеше білген шет елдер тәжірибесі ұсынылды. Бұл 
ретте «ақылды қалалармен» қатар «ақылды ауылдарды» дамыту қажеттілігі 
туындайды. Мақаланы талдау мақсаты екі аспект бойынша қарастырылады: 
1) халықтың көші-қонының географиялық заңдылықтарын дұрыс түсіну 
үшін, оның уақыттық-кеңістіктік динамикасын картографиялық талдау; 2) 
Жамбыл облысының қазіргі миграция үрдісіне статистикалық талдау жасап, 
себеп-салдарын анықтау. Мақалада ГАЖ әдістері арқылы картографиялау, 
SPSS, ANOVA бағдарламасымен статистикалық әдістер, салыстырмалы-
географиялық талдау әдістері қолданылды.

Түйін сөздер: экономикалық қауіпсіздік, әлеуметтік тұрақтылық, миграция, 
депопуляция, эмиграция, «ақылды ауыл»

Мүдделер қақтығысы: авторлар осы мақалада мүдделер қақтығысы жоқ 
деп мәлімдейді.

Аннотация. В условиях устойчивого развития миграционная тенденция 
трактуется не только на уровне национальной безопасности, но и как часть 
глобальной системы безопасности. В качестве мощной основы устойчивого 
развития эта тенденция стала одним из глобальных явлений для мигрантов 
в настоящее время. Мигранты являются одним из показателей социально-
экономического развития, характеризующих привлекательность стран для 
трудоспособной части населения. Положительные стороны миграции для 
принимающей страны или региона включают рост инвестиций, конкуренто
способность, культурное разнообразие, улучшение уровня жизни мигрантов, 
повышение профессиональных навыков и многое другое. Отрицательные 
стороны ― сокращение населения трудоспособного возраста, преобладание 
старения, ослабление науки и образования, лидера, сокращение творческого 
населения, создание  напряженной социально-экономической ситуации в 
стране. Проведен регрессионный анализ для определения отрицательного 
сальдо миграции в Жамбылской области. Регрессионный анализ позволяет 
выявить причинно-следственную связь между зависимыми и независимыми 
переменными. Выявлен ряд блокираторных факторов, не позволяющих 



302

Bulletin the National academy of sciences of the Republic of Kazakhstan

найти положительное решение в процессе миграции Жамбылской области: 
уровень безработицы, миграция населения трудоспособного возраста, низкие 
среднедушевые денежные доходы населения, возможность заниматься 
предпринимательством в области.  Представлен опыт зарубежных стран, 
сумевших эффективно решать данные вопросы. При этом наряду с «умными 
городами «возникает необходимость развития» умных деревень». Цель анализа 
статьи рассматривается в двух аспектах: 1) картографический анализ временной 
и пространственной динамики миграции населения для правильного понимания 
его географических закономерностей; 2) статистический анализ современного 
миграционного процесса Жамбылской области и выявление причинно-
следственных связей. В статье использованы методы картографирования с 
помощью ГИС, статистические методы с программой SPSS, ANOVA, методы 
сравнительно-географического анализа.

Ключевые слова: экономическая безопасность, социальная стабильность, 
миграция, депопуляция, эмиграция, «умная деревня»

Конфликт интересов: авторы заявляют об отсутствии конфликта 
интересов.

Кіріспе
Әлемдік экономиканың жаһандану жағдайында халықтың көші-қон үр

дістерінің қарқындылығы елдердің экономикалық құрылымына, адами капи
талдың сандық және сапалық сипаттамаларына, экономикалық ресурстарды 
пайдалану тиімділігі әсер етеді. 

Қазақстанның ішкі көші-қоны 2022 жылдың қаңтар-қарашасында келгендер 
саны 90646 адам, соның ішінде қала 61009 адам, ауылға келгендер 29637 адамға 
жетіп, айырмасы – 308-ді құраған (ҚР Ұлттық статистика бюросы, 2022). 
Еуропалық экономикалық одақ (ЕЭО) елдерімен салыстырғанда 2022 жылдың 
қаңтар-қыркүйектегі статистикалық мәліметтеріне қарасақ, Қазақстан сыртқы 
миграцияның теріс мәні бойыншы 1-ші орында тұр (-9346 адам) (Статистика 
Евразийского экономического союза, 2022). 

Халықтың табысының төмендігі, жұмыссыздықтың, кедейліктің өсуі,  еңбек 
әлеуеті, халықтың өмір сүру сапасының нашарлауы, қоршаған ортаның сапасы 
- халықтың көші-қон ағынының өсуінің негізгі факторларына айналуы мүмкін. 
Бұл өз кезегінде елдің немесе аймақтың экономикалық тұрақты дамуына кері 
салдарын тигізеді.  

Халықтың ауылдық жерлерден жаппай кетуі, халықтың кеңістіктік 
динамикалық тепе-теңдігіне әсер етіп қана қоймай, әлеуметтік-экономикалық 
жағдайына ықпалын тигізеді. Әлемдік тәжірибе көрсетіп отырғандай, қоныс 
аударатын халықтың кеңістіктік бөлінуі айтарлықтай урбанистік бағытпен 
сипатталады. Сондай-ақ халықтың көші-қоны әлеуметтік және экономикалық 
процесс ретінде ғана емес, сонымен қатар адамдардың тұрғылықты жерінің 
өзгеруімен сипатталатын географиялық процесс ретінде анықталады. 
Халықтың көші-қонының географиялық заңдылықтарын дұрыс түсіну үшін 

оның кеңістіктік және уақыттық динамикасын талдау қажет. Қазақстанда шағын 
және моноқалалардың әлеуметтік-экономикалық дамуын ынталандыруға, 
ауылда шағын және орта кәсіпкерліктің құрылуын қолдауға елеулі күш салынып 
жатқанымен, Жамбыл облысынан кетушілер саны әлі күнге дейін тоқтамай 
тұр. Осыған байланысты, көші-қон көрсеткіштерінің теріс мәніне әсер етуші 
факторларды анықтауда бірқатар зерттеулерді жүргізу өзектілігі туындайды.

Материалдар мен зерттеу әдістері
Дамушы елдердегі ХХ ғасырдың аяғынан бастап, урбанизация үрдісінің 

артуына байланысты теориялық зерттеулерден эмпирикалық сандық 
талдауларға және көп өлшемді перспективаларға көбірек назар аудара бастады. 
Мысалы, О. Старк (Stark and Levkhari, 1982) мигранттардың әлеуметтік ерек
шеліктерін анықтап, ауыл халқының көші-қонын экономикалық жағдайымен 
байланыстыратын «салыстырмалы айыру» теориясын ұсынды. Майкл П. 
Тодаро (Тоdaro, 1969.) ауылдық жұмыссыздардың жұмысқа орналасу ықти
малдылығы мен нақты табыс арасындағы сәйкессіздікке байланысты халықтың 
ауылды жерлерден көшетінін дәлелдеп, «Тодаро көші-қон моделі» теориясын 
негіздеді. Ол өз зерттеулерінде миграциялық ағын – ауылдық және қалалық 
жұмысшылардың арасындағы табыс көзінің айырмашылығына байланысты 
деген болжамдар жасады. Германия, Ұлыбритания, Испания сияқты бірқатар 
еуропалық елдерде аймақаралық ішкі көші-қон көрсеткіштері әлі де болса 
төмендеген жоқ. 

Ауылды жерден үдере көшу КСРО-ның құлдырауынан Қазақстанның 
тәуелсіздік алған жылдардағы туындаған әлеуметтік-экономикалық, саяси 
өзгерістер еліміздің барлық аумағына тән құбылыс болды, соның бірі Жамбыл 
облысында да көрініс тапты. Облыстағы ірі өнеркәсіптік орталықтары 
шоғырланған Қаратау, Жаңатас қалаларындағы жағдай тіпті шиеленісе 
түсіп, көптеген дағдарыстық құбылыстар пайда бола бастады. Әлеуметтік 
мәселелер, халықтың жаппай көші-қоны, (соның ішінде еңбекке жарамды 
жастағы халықтың), жұмыссыздықтың артуы, білім беру мекемелерінің 
жабылуы, кедейліктің, қылмыс деңгейінің өсуі, өлім-жітімнің артуы, туудың 
төмендеуі, экономикалық дағдарыс, өнеркәсіптік өндірістердің тоқтауы, тозған 
инфрақұрылым ауыл халқының ірі қалаларға көшуіне өз ықпалын тигізді. 
Облыста 1991 жылдан бастап қазіргі уақытқа дейін көші-қон сальдосы оң мән 
көрсеткен жоқ, облыс халқының Қазақстанның басқа өңірлеріне, Алматы (7633 
адам), Астана (4987 адам), Шымкент (886 адам) сияқты ірі қалаларға тұрақты 
кетуі байқалады.

Зерттеу барысында облыс аудандарының көші-қон сальдосына әсер ететін 
факторлар анықталды. Зерттеудің ақпараттық базасында ҚР Стратегиялық 
жоспарлау және реформалау агенттігі Ұлттық статистика бюросының ста
тистикалық мәліметтері, Жамбыл облысының статистикалық мәліметтері 
пайдаланылды. Зерттеу процесінің кезеңдері мен әдістері 1-ші суретте көр
сетілген.

Сур. 1. Зерттеудің кезеңдері мен әдістері

(Fig. 1. Stages and methods of research)

Нәтижелер мен талқылаулар
Біржақты депопуляцияның болуы, қала халқын ауыл халқымен 

салыстырғанда мемлекеттік ресурстарды бөлуде бірқатар артықшылыққа ие 
(Hongsheng et al., 2011). Қала мен ауылдың функционалдық байланыстары 
әр түрлі (Yifan, 2020). Ауыл халқының өмір сүру сапасы, халықтың табыс 
деңгейі, өмір сүру ұзақтығы мен денсаулық жағдайы, халықтың әлеуметтік 
қамсыздану деңгейі, билікке деген сенім, оның халықтың еңбек және 
тұрмыстық мәселелерді шешуге қатысуы сияқты кемшіліктер бар. Халықтың 
кеңістікті алмасуы физикалық және әлеуметтік-экономикалық жағдайдағы 
қала мен ауыл арасындағы айырмашылықтарды күшейтеді (Hualou Long et 
al., 2010; Alvarez et al., 2021). Қала және ауылдағы табыс мүмкіндіктерінің 
әртүрлілігі еліміздің барлық аймақтарына тән. Бұл көрсетілген бірқатар 
мәселелер ішкі көші-қонның негізгі қозғаушы факторы, ал халықтың ірі 
қалаларға ағылуы мигранттар үшін ең тартымды орта болып табылады. 
Ірі қалаларда ішкі және шетелдік инвестициялардың және экономикалық 
мүмкіндіктердің үлкен көлемі, жұмыс орындарының көптігі мигранттардың 
көбірек шоғырлануына әкеледі. Еліміздің жекелеген аймақтары бойынша көші-
қон үрдісі әлеуметтік-экономикалық ерекшеліктері мен ондағы халықтың жеке 
сиапаттамаларына байланысты әркелкі. Өңірлердің экономикалық дамуында 
айырмашылықтардың болуы ішкі көші-қонның өсуіне ықпал етеді. Облыстың 
аудандар бойынша көші-қон ағынының кеңістіктік таралуы әркелкі (сурет 2), 
әсіресе ең көп мигранттардың кетуі Тараз қаласында (13044 адам), облыстың 
оңтүстік, оңтүстік-шығыс бөлігіндегі аудандарда: Байзақ ауданы (4132 адам), 
Жамбыл ауданы (3618), Қордай ауданы (4927 адам), Меркі (3574 адам) және 
Шу (3693 адам) аудандарында, ал ең төменгі Талас ауданы (2100 адам), Қаратау 
қаласы (1215 адам), Мойынқұм ауданы (1135 адам), Сарысу ауданы (1969 адам), 
Жаңатас қаласында тіркелген (1120 адам) (Ұлттық статистика бюросының 
Жамбыл облысы бойынша департаменті, 2022). 

Облыста қайта құру мен нарықтық реформалау жылдары көптеген қала 
түзуші кәсіпорындар бәсекелестікке төтеп бере алмай, өздерінің мәнін жоғалта 
бастады, нәтижесінде аудандардағы әсіресе, шағын қалалардағы халқы күрт 
азайып кетті. 



305

ISSN 1991-3494 3. 2023

Сур. 2. Жамбыл облысының көші-қон ағыны картасы  (картаны құрастырған авторлар)
(Fig. 2. Map of migration flows of Zhambyl region (authors who created the map))

Жамбыл облысындағы көші-қонның теріс сальдосын анықтау үшін 
регрессиялық талдау жасалды. Регрессиялық талдау әдісі тәуелді және тәуелсіз 
айнымалылар арасындағы себеп-салдарлық байланысты анықтауға мүмкіндік 
береді. Регрессиялық модельдерді бағалаудың ең кең тараған әдісі – ең кіші 
квадраттар әдісі. Ол мына формула бойынша анықталады:

Yi = β0 + β1 X1+… β1 X1 + εi
Мұнда:
і = 1, 2, 3 … n – уақыт
X1 – тәуелсіз айнымалы;
β1 – айнымалыдағы регрессия коэффициенті
Деректерді талдау және өңдеу IBM SPSS Statistics бағдарламасының 

көмегімен жүзеге асырылды. Жамбыл облысының көші-қон сальдосының 
графигінде 1994 жылы көші-қон сальдосы –26,3 мың адамға, яғни теріс 
мәнге жетті. 1995 жылдан бастап көші-қон сальдосы жыл сайын бір қалыпты 
төмендей бастады, 2003–2005 жылдары оның ең төменгі мәні 4 мыңға, 2017 
жылы екінші циклдың төменгі шегіне жетті (сурет 3). Дегенмен барлық 
қарастырылып отырған кезеңде көші-қон сальдосы теріс болып қалуда.

Сур. 3. Жамбыл облысының миграция сальдосы, мың адам
(Fig. 3. migration balance of Zhambyl region, thousand people)

Статистикалық мәліметтер абсолютті және салыстырмалы шамада өлшенген 
бірнеше көрсеткіштер ұсынылған. Абсолютті шамалар көп жағдайда трендке 
ие, бұл олардың болжау қабілетіне нашар әсер етеді, олардың болжау қабілетін 
жақсарту үшін талдауға жылдық өсім түрінде енгізілді. Салыстырмалы 
көрсеткіштер талдауға бастапқы мәлімет түрінде енгізілді, себебі оларда тренд 
аз. Көрсеткіштердің бір бөлігін көші-қон динамикасының салдары ретінде, ал 
бір бөлігін көші-қон сальдосына әсер етуі ықтимал факторлар: табиғи өсім, 
жұмыссыздық, орташа айлық т.б. ретінде қарастырылды.

Әртүрлі факторларды қосу және алып тастау нәтижесінде модельге тек екі 
айнымалы дәйекті мәндерді қабылдайтын сызықтық тренд және жұмыссыздық 
деңгейі (%) кірді. Нәтижеге жету үшін екі қадаммен анықталды, модельге 
бірінші қадамда сызықтық тренд, ал екінші қадамда жұмыссыздық деңгейі 
қосылды. Модельдің жалпы нәтижесі 8,138-ге тең және статистикалық 
маңызды болып табылатын F-статистикасының мәнімен көрсетіледі (кесте 1).

Кесте 1. ANOVA бойынша дисперсиялық талдау нәтижелері
Модель Квадраттардың 

қосындысы
Еркіндік 

дәрежелері
Орташа квадрат F Нәтиже

1 Регрессия 75,502 1 75,502 7,596 ,012b

Қалдық 208,728 21 9,939
Барлығы 284,230 22

2 Регрессия 127,527 2 63,764 8,138 ,003с

Қалдық 156,703 20 7,835
Барлығы 284,230 22

Бұл жағдайда R-квадраттың мәні 0,449 болды, бұл модель тәуелді 
айнымалының 44,9% өзгеруін түсіндіре алатындығын көрсетеді (кесте 2).

Кесте 2. Модель жиынтығы
Модель R R-квадрат Түзетілген R-квадрат Стандартты бағалау қатесі 

1 ,515a ,266 ,231 3,1527
2 ,670b ,449 ,394 2,7991

Регрессиялық талдаудың негізгі нәтижесі бағдарламамен есептелген 
регрессия коэффициенттері бар кесте құрастырылады. Маңызды айнымалы
ларды таңдау үшін ауыспалы таңдаудың тура, шартты әдісі қолданылды. 

Кесте 3. Регрессиялық модель коэффициенттері
Модель Стандартталмаған

коэффициенттер
Стандартталған 
коэффициенттер

Т Нәтиже

B Стандарт қатесі Бета
1 (Константа) -4,027 1,901 -2,118 ,046

t -,273 ,099 -,515 -2,756 ,012
2 (Константа) 16,506 8,145 2,026 ,056

t -,871 ,248 -1,644 -3,510 ,002
X 43 жұмыссыздар деңгейі, % -1,213 ,471 -1,207 -2,577 ,018

*а Тәуелді айнымалы: x9 миграция сальдосы, мың адам
*b Болжаушы көрсеткіш (Константа), t
*c Болжаушы көрсеткіш (Константа), t, X 43 жұмыссыздық деңгейі, %
*Константа – тұрақты тәуелсіз айнымалылардың мәндері 0-тең болғанда тренд сызығы мен 
ордината осінің қиылысу нүктесі.

Жамбыл облысы үшін екі факторлы регрессия модельі келесідей: Y = 16,506 
– 0,871*t – 1,213* жұмыссыздық деңгейі, %. T-сызықтық трендтегі регрессия 
коэффициенті теріс мәнге ие, яғни жыл сайын 0,871 мың адамға теріс көші-
қон сальдосы артады. Жұмыссыздық деңгейінің айнымалысы үшін регрессия 
коэффициенті де теріс белгіге ие, яғни жұмыссыздық деңгейі неғұрлым жоғары 
болса, көші-қон сальдосы соғұрлым теріс болады. Демек, жұмыссыздықтың 1 
%-ға артуы көші-қон сальдосының теріс мәнін 1213 адамға арттырады (кесте 
3).

Жалпы облыстан қандай кадрлар кетіп жатыр, мигранттардың жас 
ерекшелігі, білім деңгейі қандай және ол осы аймақтың экономикалық әлеуетіне 
қалай әсер етеді? 2022 жылдың қаңтар-желтоқсанына ең көп кетушілер 
еңбекке жарамды жастағы халық (16–62 жас) 38  928 адамды құрап (28559 
келгендер), көші-қон сальдосы -9369 адамға жеткен. Білім алуға ұмтылған 
ауыл жастары қалалық жерлерде қалуға бейім, 7–17 жастағы жастардың кетуі 
3167 адам (-1348 сальдосы) тіркелген, басым көпшілігі өңіраралық көші-қон, 
айырмасы – 10  320, сыртқы көші-қон айырмасы -705 адамды құрады (кесте 
4). Экономиканың заманауи инновациялық дамуының іргетасы ғылым мен 
ғылыми зерттеулердің нәтижелері, оны өндіріске енгізуде табысты тәжірибелер 
екені анық. Бұл ретте аумақтық экономика үшін білім берудің тиісті деңгейі, 

білікті кадрлардың болуы, адами капитал ерекше ролге ие. Облыстағы осындай 
еңбекке жарамды жастағы халықтың көші-қоны мен интеллектуалдық ағыны, 
ғылыми, инновациялық, шығармашылық жасаушы жастағылардың кетуі 
аймақтың экономикалық қауіпсіздігіне кері салдарын тигізеді. Бұл аймақтың 
ғана емес, елдің экономикалық қауіп-қатерлердің ішінде инновациялық және 
өнертапқыштық белсенділіктің төмендеуіне алып келетін қауіп екенін атап 
өткен жөн.

Кесте 4. Жамбыл облысының жас құрамдары бойынша халықтың көші-қоны, 2022 ж.

Көші-қон айырмасы, адам Келгендер, адам Кеткендер, адам
Барлығы -11 025 32 522 43 547
0 1 2 1
3 – 5 -51 6 57
0 – 6 -93 11 104
7 - 17 -1 348 1 819 3 167
0 - 13 -268 19 287
0 - 15 -845 812 1 657
16 - 62 -9 369 29 559 38 928
63 және одан жоғары -811 2 151 2 962

Сонымен қатар Дүниежүзілік Банктің «Қазақстандағы бизнесті жүргізу 
2019» есебінде, Жамбыл облысы кәсіпкерлікті жүргізуге қолайлылығы бойынша 
соңғы орын деп тапты. Бұл зерттеулер елдегі орта және шағын кәсіпкерлік 
және экономикалық белсенділіктің өсуіне пайдалы әсері бар ережелер мен 
процестердің болуын өлшейді. Рейтингті анықтауда қарастыратын негізгі 
индикаторлар: электр желілеріне қосылу, құрылыс жүргізуге рұқсат алу, 
кәсіпорындарды тіркеу, мүлікті тіркеу бойынша жүргізіледі (Всемирный Банк, 
2019).  Облыстағы шағын және орта кәсіпкерлікті дамытуда инновациялық 
идеялары бар кәсіпкерлер үшін өз кәсібін ашу және дамыту, жаңа жұмыс 
орындарын құру, жұмыссыз халықтың облыстан кетуіне бірден бір тосқауыл 
болушы еді. Бұл әсіресе, өндіруші салаларға қатты тәуелді, өңдеуші және 
қызмет көрсету саласы мемлекеттік кәсіпорындардың көлеңкесінде қалып 
жатқан Жаңатас, Қаратау моноқалаларына қатысты.  

Халықтың көшуіне әсер ететін келесі фактор – халықтың ақшалай 
табысы. 2022 жылдың ІІІ тоқсанында халықтың орта есеппен жан басына 
шаққандағы атаулы ақшалай табыстары бойынша 97098 теңгені құрап, облыс 
аутсайдерлердің үштігіне кірді (Жетісу облысы – 95661 теңге, Түркістан 
облысы – 75 867 теңге) (Ұлттық статистика бюросы, 2022). 

Адамдардың жақсы өмір сүруінің, әлеуметтік қажеттіліктерге қол жеткізудің, 
жоғары  табыс табудың және басқа да мәселелерді шешудің жалғыз жолы тек 
ауылдан қалаға қоныс аудару ма? Урбанизация жүріп жатыр және бола береді, 
дегенмен қалада халықтың жоғары тығыздығы, қоршаған ортаның ластануы, 
көлік кептелісі, қылмыс деңгейінің жоғарлауы, қолжетімді баспананың 

жетіспеуі, жалған урбанизацияның өсуі барлық ауыл халқын орналастыруға 
жеткілікті ма? Мұндай депопуляция мәселесін шешуде, ауыл мен қаланың 
тұрақты дамуына қол жеткізу үшін шетел тәжірибесін тартымды үлгі ретінде 
қарастыруға болады. 

Ауылды елді мекендерден ірі қалаларға көшу мәселесі тек қана 
Қазақстанның ғана емес, әлем елдерінің басым көпшілігінде күн тәртібіндегі 
өзекті мәселелер қатарында. Себебі, ауыл ― қоғамның тірегі, экономикалық 
әлеуеттің негізгі бөлігі болып табылады. Еліміздегі әлеуметтік-экономикалық 
өсу контекстінде ауылдық жерлердің әлеуетін көтеру саласында жұмыстар 
жасалып жатқанымен, ауыл және қала арасындағы теңсіздік байқалады. 

Жоғарыда Жамбыл облысының миграция процесін оң шешім табуына 
мүмкіндік бермейтін бірқатар блокиратор факторларды талдай отырып, аталған 
мәселелерді тиімді шеше білген шет елдер тәжірибесін зерделеудің маңызы зор. 
Бұл ретте «ақылды қалалармен» қатар «ақылды ауылдарды» дамыту қажеттілігі 
туындайды. Халықты жұмыспен қамту, миграция, инфрақұрылымды жақсарту 
және т.б. мәселелерді тиімді шешуде «Ақылды ауылдар» (Smart Villages) моделін 
пайдалануда дамыған мемлекеттердің тәжірибесі табысты жұмыс жасауда. 
2017 жылы Еуропалық комиссия «Ақылды ауылдарға» арналған жоба ұсынды, 
негізгі идея ― ақылды әдісті тек қала деңгейінде шектемей, әр түрлі масштабта, 
аймақтардан мегаполистерге, қалалардан ауылдарға, барлық өлшемдегі елді 
мекендерге, тіпті жеке тұлғаларға дейін мәселелерді шешуде «ақылды әдісті» 
қолдану (European Network forRural Development, 2018). Ақылды ауылдар 
тұрақтылықты, өмір сүру сапасын және экономика, әлеуметтік даму, денсаулық 
және коммуникация саласындағы даму мүмкіндіктерін арттыру үшін 
инновациялық әдіс пен технологияны қолданатын ауылдық қауымдастықтар 
ретінде анықталады (Kalinovsky et al., 2021; Ilie et al., 2022; Komorowski et al., 
2020). Ауылдық аймақтарды дамыту жөніндегі еңбектерді және келтірілген 
анықтамаларды талдау негізінде «Ақылды ауылдар» тұжырымдамасы бес 
негізгі категорияға: тұрақтылыққа, ұтқырлыққа, қоғамдастыққа, болашаққа 
және цифрландыруға негізделген даму модельі.

Қытайдағы электронды коммерция соңғы жылдары бірнеше әлемдік маңызы 
бар электрондық коммерция алаптарының пайда болуымен өте тез дамыды. 
Осының нәтижесінде электрондық коммерция кластерлері Қытайдың ауылдық 
жерлерінде Alibaba-ға тиесілі Таобао электронды платформасының құрметіне 
«Таобао ауылдары (Taobao)» деп аталды. Электронды коммерция Қытайдың 
ауылдық жерлерінде және одан тыс жерлерде кедейлік, жұмыссыздық деңгейін 
төмендетуге, тоқырау ауыл экономикасын ынталандыруға көмектесті. 
Электрондық коммерция қызметтерінің және басқа факторлардың біртіндеп 
өсуін ескере отырып, Таобао ауылдары бизнесті бастау үшін «ыстық 
нүктелерге» айналды. Мобильді құрылғылардың көмегімен, интернетке 
қол жетімділіктің кеңеюімен бизнестің жаңа нормаларын құрып, елдің 
экономикалық ландшафттысын өзгертті, осылайша Қытай әлемдегі ең ірі 
электрондық коммерция нарығына айналды. 2016 жылы бұл ауылда 300000-

нан астам белсенді интернет-дүкендер ашылып, электронды коммерциямен 
айналысатын кәсіпкерлер көбейді, жаңа жұмыс мүмкіндіктері пайда болды. Бұл 
өз кезегінде мигрант жұмысшыларды, жоғары курс студенттерін, ардагерлерді 
басқа да топтарды кәсіпті бастау үшін өз ауылдарына қайтуға шақыратын тиімді 
кәсіпкер климатын құрды. Нәтижесінде 4700-ден астам адам кәсіпті бастау 
үшін үйлеріне оралып, электронды платформалар арқылы жергілікті негізгі 
салаларға тәуелді гүлдер мен ағаштар, көшеттер және т.б. сатуға назар аударды. 
Жұмыс орындарында қызмет көрсету персоналы, маркетинг, промоутерлер, 
тігін өнеркәсібіндегі тігіншілер, ағаш ұсталары, курьерлер, фотографтар және 
соңғы жылдары заңгерлер, бухгалтерлер, патенттік адвокаттар, электрондық 
коммерцияға қызмет көрсететін басқа да мамандар сұранысқа ие болды. 
Ақпараттық технологиялардың жаһандық дамуымен құрылған мүмкіндіктерді 
пайдалана отырып, ауылдық жерлердегі адамның өмір сүру сапасын едәуір 
жақсартты, ауылдық және қалалық  нарықтар арасындағы байланысты 
жеңілдетіп, ауылшаруашылық емес экономикалық қызметті алға тартты (An 
Introduction to Taobao Villages, 2016).

Бүгінгі ауылды қалалардан кем емес даму стратегиялары қажет. Бұл 
жағдайда Польшаның Томаши ауылының ауылшаруашылығы қоршаған 
ортаға аз әсер ете отырып, экономикалық тиімділікті қамтамасыз етуге 
арналған экожүйені құруды көздеген. Әлемдегі экологиялық проблемалар 
шиеленіскен сайын тұтынушылар денсаулықты жақсартатын органикалық 
өнімдерге көбірек көңіл бөле бастады. Польшаның ақылды ауылдар модельі 
бес санатты анықтайды: тұрақтылық, ұтқырлық, қауымдастық, цифрландыру 
және даму модельі. Қазіргі уақытта даму мәселелеріне инновациялық-
экологиялық көзқарасқа қызығушылық артып келеді. 2019 жылы құрылған 
Вармин-Мазур және басқа да елдердің жетекші экологиялық және дәстүрлі 
өндірушілерімен ынтымақтастық орнатып BioHub құрылды. BioHub – бұл 
экожүйе, ауылшаруашылық өнімдерін өндіруге және жоғары, сапалы өнімдерді 
алуға мүмкіндік беретін интеграцияланған логистика және дистрибуция 
жүйесі. Осы өнімдерді «BioHubBazar» сату платформасы автоматтандырылған 
алыпсатарларсыз онлайн-сату жүйесіне негізделген (Smart village strategy of 
Tomaszyn (Poland), 2020).

Чехияда, «смарт ауылдарды» жүзеге асыру үш тақырыптық саланы – 
қоршаған орта мен энергетика, ауыл шаруашылығы және білім берудің 
ынтымақтастығына негізделген. Бұл идеяның негізгі мақсаты ғимараттарда 
энергияны тиімді пайдалануды қамтамасыз ету, энергетикалық және көлік 
инфрақұрылымын жақсарту, энергетика туралы білім беру және баламалы 
энергияны дамыту.

Дамыған еуропа мемлекеттерінің Финляндияның солтүстігі, Швеция және 
Шотландия, Италия, Испания, Португалия, Греция, Франциядағы ауылдық 
жерлерде жастардың тұрақты депопуляциясы байқалады. Бұл мәселелерді 
шешуде көптеген стратегиялар экономикалық дамуға ықпал ету және жұмыс 
орындарын құру, білім беру, ұтқырлық, жұмыспен қамту, денсаулық сақтау, 

энергетика салаларын жақсартуды, қызмет көрсетудегі инновациялық қолдау 
әрекеттерін біріктіреді. Мысалы, Италияда 2014–2020 жылдарға арналған 
бағдарлама Италия ұлттық ішкі стратегиясы (NISA) жаңа кешенді саясат 
енгізді. Бұл саясат халықтың демографиялық құлдырауы мен қартаюы ең 
көп шеткі және ультраперифериялық аудандарға назар аударды. Осы арқылы 
жаңа жұмыс орындарын құруға, әлеуметтік интеграцияға ықпал ету және 
демографиялық, миграциялық құлдырауды жоюға негізделген.

Франция бұл проблемаларды шешуде 2015 жылы «қала мен ауыл арасындағы 
өзара келісімшарттар» (inter-municipialcoorperation) эксперименттік жобасын 
іске қосты, мұндағы басты мақсат ― серіктестікті іргерілету арқылы қала 
мен ауыл арасындағы алшақтықты жою. Жобаның бірінші кезеңінде Брест 
мегаполисі мен Батыс Бретань қаласырты аудан орталығымен келісімшартқа 
отырды (Sandra Żukowska et al., 2023). Орта және ұзақ мерзімді бәсекеге 
қабілетті дамуда ауыл тұрғындарының әлеуметтік-экономикалық дамуы, 
денсаулық сақтау, мәдениет және қызмет көрсету, қоршаған орта және 
энергетика салаларына бағыттап, демографиялық мәселелерді шешу.

Қорытынды 
Жоғарыда Жамбыл облысының миграция процесінің оң шешім табуына 

бірқатар блокираторларды талдай отырып, облыстағы көші-қон ағынының 
кеңістіктік таралуына ГАЖ әдістері арқылы талдау жасалды. Жамбыл 
облысының әлеуметтік-экономикалық дамуын тежейтін және өңірлердің 
экономикалық қауіпсіздігін қамтамасыз етуге әсер етуі мүмкін бірқатар 
проблемалардың бар екені анықталды. Талдау нәтижесінде мигранттардың 
облысқа іргелес жатқан, яғни Алматы қаласына тұрақты кетуі байқалады, 
бұл ретте Алматы қаласы мигранттардың әлеуметтік қажеттіліктерін шешуде 
тартылыс ядросы екенін көруге болады.  SPSS, ANOVA бағдарламасымен 
регрессиялық талдауда  жұмыссыздық деңгейінің миграция ағынына 
байланысы анықталды. Факторлардың әртүрлі варицияларын модельдеу 
әлеуметтік-экономикалық салалардағы тұрақты немесе тұрақсыздық деңгейін 
болжауға мүмкіндік береді. 

Алынған нәтижелер мен жүргізілген талдаулар экономикалық қауыпсіздікті 
қамтамасыз ету мақсатында облыс экономикасын әртараптандыру, облыста 
кәсіпорындар санын, шағын және орта кәсіпкерліктер санын ұлғайту, 
технологиялық инновацияларды жүзеге асыратын ұйымдар санын кеңейту, 
жаңа жұмыс орындарын құру, жастарды тартудың тиімді қолдау жүйесі мен 
өсу нүктелерін құру, өңірдің кадрлық әлеуетін дамыту, дамудың «Ақылды 
ауылдарға» тән үлгісін енгізу,  өндірістің жаңашылдығын ынталандыру қажет 
деп есептейміз.

Облыстағы Жаңатас, Қаратау, Шу шағын және моноқалалары дәстүрлі 
салаларға негізделген өндірістік құрылымға ие, халықтың басым көпшілігі 
мемлекеттік салаларда жұмыс істеуге тәуелді. Сондықтан моно және шағын 
қала аумағына жақын ауылдық елді мекендерде орта және шағын кәсіпкерлікті 
дамытып, қызмет көрсету, туризм салаларына басымдық беру қажет.

Ішкі еңбек нарығындағы кейбір кедергілерді, әлемдік урбанизация және 

көші-қон трендтерін ескерер болсақ, жалпы миграция процесін тоқтату мүмкін 

емес. Егер осы тенденциялар уақыт өте келе тұрақты бола берсе, ауылдық 

және қалалық теңгерімсіздіктер күшейіп, ірі қалаларда жалған урбанизация 

сценарийіне әкеледі. Қазіргі уақытта Қазақстан дамушы ел ретінде дамыған 

мемлекеттердің еңбек ресурстарының   донорына   айналып   отыр.   Бірақ 

бұл үрдісті әлеуметтік-экономикалық саясатты дұрыс жүргізу арқылы 

эмиграциялық тәуекелдерді төмендетуге, дамушы елдерден келетін біліктілігі 

төмен еңбек мигранттары үшін тартылымдылығын азайтуға болады. 

Қаржыландырылуы: Бұл зерттеу Қазақстан Республикасы Ғылым және 

жоғары білім министрлігінің Ғылым комитеті тарапынан қаржыландырылды 

(Грант № AP14870750 «Жамбыл облысының шағын қалаларын тұрақты 

дамытудың тиімді үлгілерінің концептуалды негізін жасау»). 

